ՏԵՂԵԿԱՆՔ-ՀԻՄՆԱՎՈՐՈՒՄ  

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ և ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Անհրաժեշտությունը.
 	«Ռադիոիզոտոպների արտադրության կենտրոն» ՓԲԸ-ում (այսուհետ՝ նաև Կենտրոն) առկա են ինչպես դեղի արտադրության (ՑԻԿԼՈՆ 18/18 և լաբորատորիա), այնպես էլ ախտորոշման  փուլերի համար նախատեսված թանկարժեք սարքավորումները՝ պոզիտրոնային էմիսիոն տոմոգրաֆ (PET CT) և միաֆոտոնային էմիսիոն տոմոգրաֆ (SPECT CT))՝ առաքված բելգիական արտադրողի՝ «Այըն ԲԻՄ Էփլիքեյշնս» ընկերության կողմից (Այըն ԲԻՄ Էփլիքեյշնս (Ion Beam Applications SA) ընկերության և ՀՀ կառավարության միջև 23.11.2010 թվականին կնքված մայր պայմանագրի շրջանակներում):  Ի սկզբանե, նախատեսված է եղել Կենտրոնը գործարկել 2014 թվականին, սակայն մինչ օրս  ձգձգվում է ֆինանսավորման բացակայության պատճառով: Հարկ ենք համարում նշել, որ թեև, Կենտրոնը ներառված է «Պետական գույքի մասնավորեցման 2017-2020 թվականների ծրագրում», սակայն մասնավորեցումը հնարավոր կլինի իրականացնել միայն Կենտրոնի գործարկմանը պատրաստ լինելու դեպքում: Մինչև անգամ, ֆինանսական միջոցների առկայության դեպքում էլ Կենտրոնին անհրաժեշտ է նվազագույնը 9-12 ամիս՝  Կենտրոնի գործարկմանն անհրաժեշտ ծախսանյութերի ձեռքբերման համար (ձեռք են բերվելու արտասահմանյան արտադրողներից և  կպահանջվի նվազագույնը 6 ամիս, ևս 3 ամիս էլ կպահանջվի  Այըն ԲԻՄ Էփլիքեյշնս (Ion Beam Applications SA) ընկերության մասնագետների կողմից ներդրման  ավարտական փուլերի (ինստալյացիոն) աշխատանքներն իրականացնելու համար): Ուստի, հաշվի առնելով վերոգրյալը, ՀՀ կառավարության որոշման ընդունումը պայմանավորված է «Ռադիոիզոտոպների արտադրության կենտրոն» ՓԲԸ-ի 31.12.2018 թվականի դրությամբ առկա կրեդիտորական պարտքերի մարման և  2019 թվականի  ընթացիկ ծախսերը հոգալու անհրաժեշտությամբ:

2. Ընթացիկ իրավիճակը և խնդիրները. 
	«Ռադիոիզոտոպների արտադրության կենտրոն» ՓԲԸ-ն փաստացի գործունեություն չի ծավալում և ծառայություններ չի մատուցում։
	Վերջինս ներառված է «Պետական գույքի մասնավորեցման 2017-2020 թվականների ծրագրում»: Կենտրոնի տարածքի պահպանման, Կենտրոնում առկա թանկարժեք սարքավորումների, նյութերի, օդափոխության և ֆիլտրացիոն համակարգերի համապատասխան պայմաններում պահպանման, ինչպես նաև Կենտրոնի գործարկման համար անհրաժեշտ մասնագետների վարձատրման և վերապատրաստման համար անհրաժեշտ են դրամական միջոցներ:
	Ռադիոիզոտոպների արտադրության կենտրոն  ՓԲ ընկերության 2018 թվականի I կիսամյակի պահպանման ծախսերը հոգալու համար, ընկերության ներկայացրած նախահաշվի հիման վրա, ՀՀ կառավարության 22.03.2018 թվականի թիվ 288-Ն որոշմամբ հատկացվել է 29 643,900 հազ. դրամ, որի խնայողաբար օգտագործման արդյունքում ընկերությունը  կարողացել է պահպանման ծախսերը հոգալ գրեթե ամբողջ տարին, բացառությամբ դեկտեմբեր ամսվա պարտավորությունների մարումների (աշխատակիցների աշխատավարձերի և կոմունալ ամսավճարների գծով)՝ 2 229,692 հազ.դրամ: 2019 թվականի պահպանման ծախսերը հոգալու համար անհրաժեշտ է 41 676,100 հազ.դրամ:  Բացի դրանից ընկերությունը հանդիսանում է ավելացված արժեքի հարկ վճարող, այդ իսկ պատճառով նախատեսվում է հատկացնել   8 781,158 հազ.դրամ։ 
Ստորև ներկայացված են ծախսային հոդվածներից յուրաքանչյուրի հիմնավորումները՝
հազ.դրամ
	
	ԸՆԴԱՄԵՆԸ, այդ թվում՝
	
52 687,0


	1.
	Աշխատանքի վարձատրություն, այդ թվում՝
	27 595,6  

	1.1.
	31.12.2018 թվականի դրությամբ առկա կրեդիտորական պարտքեր 
	1 866,9  

	1.2.
	2019 թվականի  ընթացիկ ծախսեր
	25 728,7 

	2.
	Ծառայությունների և ապրանքների ձեռքբերում, այդ թվում՝
	16 310,2  

	2.1.
	31.12.2018 թվականի դրությամբ առկա կրեդիտորական պարտքեր 
	362,8  

	2.2.
	2019 թվականի  ընթացիկ ծախսեր
	15 947,4 

	3.
	ԱԱՀ
	8 781,2 



ԱՇԽԱՏԱՆՔԻ ՎԱՐՁԱՏՐՈՒԹՅՈՒՆ հոդվածը, այդ թվում՝ համաձայն հաստիքացուցակի վարձատրության հոդվածով ծախսը կազմում է 27 595.6 հազ. դրամ, որը ներառում է նաև 2018 թվականի դեկտեմբեր ամսվա կրեդիտորական պարտքը՝ 1 866.9 հազ.դրամ: Հաստիքային աշխատողների թվաքանակը` 22-ն է, այդ թվում 4 սեզոնային աշխատողներ (կաթսայատան հնոցապաններ):

ԾԱՌԱՅՈՒԹՅՈՒՆՆԵՐԻ ԵՎ ԱՊՐԱՆՔՆԵՐԻ ՁԵՌՔԲԵՐՈՒՄ, ծախսային հոդվածով նախատեսված է 16 310,241  հազ. դրամ` այդ թվում՝ 

-«Գործառնական և բանկային ծառայությունների ծախսեր» հոդվածով՝ 36,0 հազ.դրամ (3 000դրամ*12ամիս):
-«Կոմունալ և Էներգետիկ ծառայություններ» հոդվածով` 10 966,921 հազ.դրամ, այդ թվում՝
	ա/ խմելու ջրի մատարարարման և ջրահեռացման ծառայություններից օգտվելու վարձի վճարման ծախսի գումարը կազմում է` 252,1 հազ. դրամ (15 102 դրամ*1 ամիս+9 ամիս*13 000 դրամ+3 ամիս*40 000 դրամ), որը ներառում է նաև 2018 թվականի դեկտեմբեր ամսվա կրեդիտորական պարտքը՝ 15,1 հազ.դրամ:
	բ/ գազասպառման ծախսը՝ փետրվար, մարտ, նոյեմբեր և դեկտեմբեր ամիսների համար կազմում է 5 200,000 հազ.դրամ: Ջեռուցման հաշվարկը կատարվել է՝ 2016 թվականի նոյեմբեր և դեկտեմբեր ամիսների ծախսերի հիման վրա (հաշվի առնելով այն փաստը, որ 2017 թվականի ձմռան ամիսներն աննախադեպ բարձր ջերմաստիճանով ընթացան, ուստի հաշվարկի միջինացված գումարի մեջ ներառվել են 2016 թվականի փաստացի սպառումները՝ համապատասխանաբար՝ 1 148 368 և 2 608 270 դրամ): 
	գ/  էներգետիկ ծառայությունների ծախսը կազմում է 5 514,8 հազ.դրամ,  որը ներառում է նաև 2018 թվականի դեկտեմբեր ամսվա կրեդիտորական պարտքը՝ 204, 8 հազ.դրամ: Էներգասպառման հաշվարկը կատարվել է 2016 թվականի հուլիսից-դեկտեմբեր ամիսների փաստացի ծախսերի հիման վրա (հաշվի առնելով այն փաստը, որ 2017 և 2018 թվականների ձմռան ամիսներն աննախադեպ բարձր ջերմաստիճանով ընթացան, ուստի հաշվարկի միջինացված գումարի մեջ ներառվել են 2016 թվականի նոյեմբեր և դեկտեմբեր ամիսների փաստացի սպառումները՝ համապատասխանաբար 648 792 և 167 918 դրամ:
	Նշված կոմունալ ծախսերը նախատեսվում են այն հաշվարկով, որպեսզի Կենտրոնում ապահովվի շուրջ 6.0 մլն եվրո արժողությամբ եզակի սարքավորումների պահպանման համար անհրաժեշտ ջերմային և խոնավության ռեժիմները, իսկ ջերմաստիճանի ամեն մի էական տատանում բացասական ազդեցություն կունենա դրանց աշխատանքային վիճակի վրա: Վերջիններիս խափանման դեպքում վերանորոգման չափազանց մեծ ծախսեր կպահանջվեն, առավել ևս, որ դրանց սպասարկումը, վերանորոգումն ու աշխատանքային վիճակի բերելը կարող է իրականացվել միայն դրանց արտադրող՝ բելգլիական Այըն ԲԻՄ Էփլիքեյշնս (Ion Beam Applications SA) ընկերության կողմից: Միաժամանակ, սարքավորումների պահառությունն ապահովելու համար անհրաժեշտ է 24 ժամյա պահակային և տեսախցիկների միջոցով իրականացվող հսկողություն: 
[bookmark: page3]-«Կապի և հեռահաղորդակցության ծառայություններ» հոդվածով նախատեսված է 344,024 հազ. դրամ, այդ թվում`
ա/ Կապի ծառայությունների հոդվածով նախատեսված է 325,0 հազ. դրամ (25,0  հազ. դրամ*13 ամիս=325,0 հազ. դրամ), որն իր մեջ ներառում է 2018 թվականի դեկտեմբեր ամսվա կրեդիտորական պարտքը՝ 25,0 հազ.դրամ: 
բ/ Հեռախոսային կապի հոդվածով ծառայությունների վճարը կազմում է` 19,024 հազ. դրամ, որը ներառում է նաև 2018 թվականի դեկտեմբեր ամսվա կրեդիտորական պարտքը՝ 1,024 հազ.դրամ: Հեռախոսագիծը ձեռք է բերվել ինտերնետն ապահովող ընկերությունից, որն ապահովում է անվճար ելքային զանգեր դեպի պետական և կառավարչական հիմնարկների 060, 011, 012 կոդերով հեռախոսահամարներին  (1 024 դրամ*1 ամիս +1 500 դրամ*12 ամիս):
-«Համակարգչային ծառայություններ» հոդվածը՝ 36,0 հազ.դրամ, իր մեջ ներառում է հակավիրուսային ծրագրերի, համակարգիչների, տպիչների, լուսապատճենող սարքերի անսարքությունների վերացման, քարթրիջների նորոգման և լիցքավորման գումարներ:
-«Աշխատակազմի մասնագիտական զարգացման ծառայություններ» հոդվածը՝ 180,0 հազ. դրամ, իր մեջ ներառում է մատուցվող մասնագիտական խորհրդատվության և ամսագրի տարեկան բաժանորդագրության վճար՝ 72,0 հազ. դրամ, ինչպես նաև հարկային դասընթացների վճարը՝ 108,0 հազ. դրամ:
-«Ընդհանուր բնույթի այլ ծառայություններ» հոդվածը՝ 72,0 հազ.դրամ, իր մեջ ներառում է, բաժնետոմսերի ռեեստրի վարման տարեկան միջնորդավճարները՝ 72,0 հազ. դրամ:
-«Մասնագիտական ծառայություններ» հոդվածը՝ 670,4 հազ. դրամ՝ իր մեջ ներառում է.
 ա/ հաշվապահական ծրագրի սպասարկման տարեկան վճարը՝ 95,0 հազ.  դրամ,
բ/ տեխնիկական անվտանգության փորձաքննության պարտադիր անցկացման վճարը՝ 159,6 հազ. դրամ:
գ/ Գազասպառման համակարգերի տեխնիկական  սպասարկման սեզոնային սպասարկման վճարը՝ 55,8 հազ. դրամ:
դ) ծխատար և օդատար ուղիների ստուգման և ակտի տրամադրման վճարը՝ 48,0 հազ. դրամ:
ե) հակահրդեհային անվտանգության համակարգի տարեկան սպասարկման վճարը՝ 312,0 հազ.դրամ (24 000 դրամ*13 ամիս = 312 000 դրամ), որը ներառում է նաև 2018 թվականի դեկտեմբեր ամսվա կրեդիտորական պարտքը՝ 24,0 հազ.դրամ: Այս ծառայության անհրաժեշտությունը պայմանավորված է թանկարժեք սարքավորումների առկայության և բելգիական գործընկեր հանդիսացող «ԱՅ ԲԻ ԷՅ» ընկերության պահանջով:
-«Գրասենյակային նյութեր և հագուստ» հոդվածով նախատեսված է 275,0 հազ.դրամ, որի հիմնական բաղադրիչներն են գրասենյակային նյութեր և պիտույքներ (թուղթ, այլ գրենական և գործավարական պիտույքներ): 
-«Կենցաղային և հանրային սննդի նյութեր» հոդվածով նախատեսված է 400,0 հազ.դրամ՝ աշխատանքային գործիքներ, մանրարժեք դետալներ (առանձին և հավաքածուներ), տնտեսական և կենցաղային պարագաներ՝ ենթակայանի, կաթսայատան, ինչպես նաև 1 743 քմ. տարածք ունեցող շենքի մաքրության ապահովման համար:
-«Գույքահարկ» հոդվածով նախատեսված է փոխանցվող գումար՝ 278,58 հազ.դրամ, որը ներառում է՝ 92,86 հազ. դրամ՝ 2018 թվականի II կիսամյակի գույքահարկի կրեդիտորական պարտքը և  92,86 հազ. դրամ *2 կիսամյակ (2019 թվականի I և II կիսամյակների գույքահարկ):
-«Հողի հարկ» հոդվածով նախատեսված է փոխանցվող գումար՝ 31,305 հազ.դրամ (2019 թվականի I և II կիսամյակների Հողի հարկ):  
-«Այլ հարկեր» հոդվածով նախատեսված է 50,0 հազ. դրամ՝ բժշկական օգնության և սպասարկման իրականացման համար լիցենզիայի տարեկան պետ.տուրք:
-«Այլ ծախսեր» հոդվածով նախատեսված է 2 970,0 հազ. դրամ՝ հիմք է ընդունվել նախորդ տարիների չնախատեսված ծախսերը՝ չնախատեսված մասնագիտական վերապատրաստման գործուղումներ, մաքսազերծման գումարներ և այլն:

3. Կարգավորման նպատակը և բնույթը. 
ՀՀ կառավարության որոշման նախագծի ընդունման նպատակը «Ռադիոիզոտոպների արտադրության կենտրոն» ՓԲԸ 2019թ.-ի պահպանման համար նախատեսված անհրաժեշտ միջոցառումների իրականացումն է:

4. Ակնկալվող արդյունքը
ՀՀ կառավարության որոշման նախագծի ընդունումը կնպաստի «Ռադիոիզոտոպների արտադրության կենտրոն» ՓԲԸ բնականոն գործունեության իրականացմանը և գործարկման նախապատրաստմանը:

5. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է ՀՀ տնտեսական զարգացման և ներդրումների նախարարության պետական գույքի կառավարման կոմիտեի կողմից: 
		Համաձայնեցվել է ՀՀ ֆինանսների նախարարության և ՀՀ արդարադատության նախարարության հետ:

